ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի ԹԻՎ 245-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
	

1. Ընթացիկ իրավիճակը և իրավական ակտի ընդունման անհրաժեշտությունը

2023թ. սեպտեմբերի 7-ին ստորագրվել է «Հայաստանի Հանրապետության կառավարության և Արաբական Միացյալ Էմիրությունների կառավարության միջև 2009 թվականի հունիսի 21-ի` դիվանագիտական անձնագրեր ունեցող անձանց մուտքի արտոնագիր ստանալու պահանջից ազատելու մասին փոխըմբռնման հուշագրում փոփոխություններ կատարելու մասին» Արձանագրությունը: Այն ուժի մեջ է մտել ս.թ. փետրվարի 1-ին, ինչի արդյունքում ՀՀ և ԱՄԷ քաղաքացիները փոխադարձաբար ազատվել են մուտքի արտոնագիր ստանալու պահանջից 90 օր ժամկետով: 

2. Կարգավորման նպատակը 

[bookmark: _GoBack]Որոշման ընդունումը կվերացնի հակասությունը «Հայաստանի Հանրապետության կառավարության և Արաբական Միացյալ Էմիրությունների կառավարության միջև 2009 թվականի հունիսի 21-ի` դիվանագիտական անձնագրեր ունեցող անձանց մուտքի արտոնագիր ստանալու պահանջից ազատելու մասին փոխըմբռնման հուշագրում փոփոխություններ կատարելու մասին» արձանագրության (այսուհետ՝ Արձանագրություն) և Հայաստանի Հանրապետության կառավարության 2017 թվականի մարտի 16-ի «Արաբական Միացյալ Էմիրությունների քաղաքացիներին Հայաստանի Հանրապետության մուտքի վիզայի պահանջից ազատելու մասին» թիվ 245-Ն որոշման (այսուհետ՝ Որոշում) միջև, քանի որ Արձանագրության 2-րդ հոդվածի 2-րդ կետով ԱՄԷ քաղաքացիներին թույլատրվում է գտնվել ՀՀ տարածքում առավելագույնը 90 օր, իսկ Որոշման 2-րդ կետով՝ 180 օր:

3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ արտաքին գործերի նախարարության կողմից: 

4. Ակնկալվող արդյունք

Որոշման նախագիծը նպատակ է հետապնդում վերացնել հակասությունը երկու փաստաթղթերի միջև: 

5. Կապը ռազմավարական փաստաթղթերի հետ

Կապը ռազմավարական փաստաթղթերի հետ բացակայում է:

